
110 ↔ புலவர் கா. கோவிந்தன்

தம் நாட்டுத் தலைவன் செய்த தகாத செயலுக்குத் தாமும் நாணினவை போல், தத்தம் வளைகளிற் சென்று புகுந்து கொள்வதை' என்ற பொருள் அமைய ஆக்கிய ஒரு பாடலை, அழகுறப் பாடினாய்.

"அப்பாட்டு முடிந்ததும், உன் வாய் மூடிக் கொண்டது. அப் பாட்டின் பொருள் உன் பிரிவுத் துயரை நினைவூட்டி விட்டது போலும். அந்நினைவால் ஊசல் ஆட்டத்தையும் மறந்து விட்டாய். பின்புறம் இருந்தவாறே, ஊசலை உயர உயர ஆட்டிக் கொண்டிருந்த நான், உன் பாட்டொலி அடங்கிப் போகவே, ஊசலை நிறுத்தி விட்டுப், பெண்ணே! காதலன் மாளாத் துயர். அளித்து விட்டான் என்பது உண்மையே எனினும், அதை மனத்திற் கொள்ளாது மற்றும் ஒரு பாட்டுப் பாடுவாயாக!' எனக் கேட்டுக் கொண்டேன். நீ என் வேண்டுகோளை மறுக்க மாட்டாமையால், தோழி! என் தடந்தோள்கள் நம் மென்மையால் இயல்பாகவே பேரழகுடையவாம். அவ் வழகைத் தொய்யிற் குழம்பு கொண்டு கரும்பு வடிவாய் அன்று அவன் தீட்டிய கவின் மிகு கோலம் மிகுதிப்படுத்திக் காட்டிற்று. அந்தத் தோள்கள், இன்று தம் இயற்கை வளமும் செயற்கை நலமும் ஒருங்கே இழந்து நலிவுற்றுப் போமாறு நம்மைப் பிரிந்து போய் மறந்து வாழ்கிறான். தோழி! என் காதலன் இவ்வாறு கொடுமை செய்பவனே யாயினும், அவன் நாடு அக் கொடுமையை அறியாது. அவன் செய்யும் கொடுமை, அவன் நாட்டு உயிரினங்களுக்கும் ஆகாது. தோழி! அதோ, தன் துணையோடு கூடி இணை பிரியாதிருக்கும் அவன் நாட்டு அவ்வன்றிற் பறவைகளைப் பார்; ஒன்று கலந்து வாழும் காதல் இன்பத்தால் தம்மை மறந்து மகிழ்ந்து அகவ

		 இப்பக்கம் கடைசியாக 22 பெப்பிரவரி 2018, 06:21 மணிக்குத் தொகுக்கப்பட்டது.

